
    Polimiksin  qrupu  antibiotikleri  spor   əmələ gətirən  Bacillus  polymyxa  və digər  oxşar  mikroorqanizmlərin  həyat  fəaliyyetleri  nəticəsində  əmələ  gəlirlər. Kimyəvi  quruluşlarına  görə  bu  maddələr  mürəkkəb  birleşməler  olub, tərkiblərində  polipeptid  qalığı  saxlayırlar. Bu  sıranın  ayrı-ayrı  nümayəndələrini bir-birindən  əlavə  hərfi  işarəlerinə  görə  fərqlendirirler. Məsələn,  polimiksin  M, polimiksin  B,  polimiksin  E  (kolistin). Bizim  ölkədə,  əsasən,  polimiksin  M-dən  istifadə  olunur. O,  qrammənfi  bakteriyalara:  bağırsaq,  dizenteriya,  paratif və  qarın  yatalağı  töredicilerinə  təsir  göstərir.  Preparat  göy-yaşıl  irin  çöplərinə qarşı  da  antimikrob  fəallığa  malikdir. Təsiri  bakterisiddir.  Qrammüsbet bakteriyalara,  ibtidailər,  göbəlek  və  vərəm  törədicilerinə  isə  polimiksin preparatları  təsir  göstərmirlər.  Preparatin  antibakterial  təsir  mexanizmi,  son halda  mikrob  hüceyrələrinin  lizisi   ile  nəticelenən,  sitoplazmatik  hüceyrə membranınin  zədəlenməsi  prinsipinə  esaslanır. Polimiksin  preparatlarınin  esas ustünlüyü  ondan  ibarətdir  ki, tekrari  qəbulda  mikroorqanizmlər  bu  preparatlara tədricən  öyrəşirler.  Bu  da  antibakterial  təsir  effektin  uzun  müddətə saxlanılmasına  teminat  verir. Polimiksin  M  preparatı  ancaq  enteral  və  yerli istifadə  olunur. Daxile  qrammüsbət  bakteriyalar  və  göy-yaşıl  irin  çöpləri tərəfindən  törədilen  mədə-bağırsaq  sistemi  xəstəlikləri  zamanı  təyin  olunur. Preparatın  həzm  traktında  aparılan  cərrahi  əməliyyat  önü  sanasiyalar  zamanı da  istifadəsi  gösteriş   sayılır. Müsbət  farmakoterapevtik  təsir  effektini  nezere alaraq,  polimiksinin  M  preparatınin,  digər  antibiotiklərin  təsir  göstərmədiyi dizenteriyanin  kəskin  ve  xronik  formalarında  da  istifadəsi  məsləhət  görülür. Ondan  yerli  məqsedlərle,  esasən,  zəif  gedişli  irinli  proseslər,  ilk  növbədə nekrotik  və  çətin  sağalan  yaralarda,  infeksiyalaşmış  yaniqlar  zamanı,  irinli otitlərdə,  abseslər  və  digər  qrammənfi  və  göy-yaşıl  irin  çöplerinin  töretdikleri irinli  iltihabi  xəstəliklər  zamanı  istifadə   olunur. Parenteral  təyin  zamanı  guclü nefro-  və  neyrotoksik  təsir  effektləri  törətdiyinə  görə  polimiksin  M (polimiksin  B  xəstəxana  şəraitində  əzələ  və  venadaxilinə  vurula  biler)  bu üsulla  orqanizmə  yeridilmir.  Böyrək  xəstəlikləri  zamanı  preparatın  istifadəsi (daxilə,  xüsusən,  böyük  dozalarda  uzunmüddetli  qebul)  mehdudlaşdırılmalı  və eyni  zamanda  böyrəklərin  funksiyası  nezaratdə  saxlanilmalıdır. Polimiksin  M, həmçinin,  allergik  reaksiyalar  törədə  və  yerli  istifade  zamanı  qıcıqlandırıcı tesir  (derinin  qızarması,  səpgi)  göstərə  biler.
    Polimiksin  qrupunun  digər  nümayəndəleri  də  təsir  mexanizmi,  spektri, istifade  prinsipi,  təyin  olunduğu  patoloji  proses  və  xəstəliklərə  görə, polimiksin  M  sulfata  müvafiq  preparatlardır.  Polimiksin  M  sufatdan  yalnız təsirlərinin  latent  dövrü,  gucü  və s.  Kimi  prinsipial  əhəmiyyət  kəsb  etməyən cəhət  və  xüsusiyyətlerinə  görə  fərqlənirlər.
     -Linkozamidlər qrupundan olan antibiotiklər
      Linkozamidlər  qrupu  antibiotiklərinə  linkomisin  hidroxlorid  və klindomisin  kimi  preparatlar  aiddirler.  Fərqli  kimyəvi  quruluşa  malik  olsalar da,  linkomisinin  antibakterial  təsiri  makrolid  qrupu  preparatlarina  uyğundur. O,  mikroorqanizmlerin  huceyrə  zülalınin   sintezini  blokada  etməklə,  istifade dozası  və  mikroorqanizmlərin  həssaslıq  dərəcəsindən  asılı  olaraq  bakteriostatik  və  ya  bakterisid  təsir  göstərir. Qrammüsbət   və  bəzi  anaeroblara,  o  cumledən,  qazlı  qanqrena  və  tetanus  törədicilerinə  qarşı antimikrob  təsir  göstərir. Preparatın  qrammənfi  bakteriyalar,  göbəlek  və viruslara  təsiri  yoxdur. Linkomisin  mikrob  hüceyrələrinin  digər  antibiotiklerə qarşı  dözümlülük  göstərən  ştamplarına  qarşı  da,  yüksək  antimikrob  fəallıq göstərir.  Enteral  (oral)  və  parenteral  (əzəle  və  venadaxilinə)  yollarla,  eləcə  də  yerli  təyin  olunur. Digər  antibiotiklerlə  müqayisədə,  preparatin  fərqli  və üstun  cəhəti  ondan  ibarətdir  ki,  o,  sümük  toxumasına  qarşı  daha  yüksək tropluq  göstərməkle,  əsasən,  bu  sistemdə  depolaşır.  Odur  ki,  kəskin  və xroniki  osteomielitlerin,  habele  sumük  toxuması,  eləcə  də  oynaqların  mikrob mənşeli  zədələnməlerile  müşahidə  olunan  patoloji  proses  və  xəstəliklər  zamanı  istifada  olunan  en  effektiv  tesirli  derman  maddələri  sırasına  aid edilir. Preparatin  perspektivdə  üstünlüklərindən   biri  də  ondan  ibarətdir  ki,  ona  qarşı  mikroorqanizmlərin  öyrəşmə  sürəti  çox  zəifdir. Xəstəliyin  ağırlıq dərəcəsi  və  formasından  asılı  olaraq,  linkomisinlə  müalicə  kursu  7-14  gündür. Osteomielitlər  zamanı  müalicə  3  həftəyə  qədər  və  daha  artıq  müddətə uzadıla  bilər. Preparatin  təyini  zamanı  istər  allergik,  istərsə  də  qeyri  allergik təbiətli  əlavə  effektlər  müşahidə  oluna  bilər.
      Klindomisin  kimyəvi  quruluş,  təsir  mexanizmi  və  təsir  spektrinə  görə linkomisinə  uyğun  preparatdır. Anaerob  mikroorqanizmlərə,  streptokokk  və stafilokokklara  daha  güclü  təsir  göstərir. Sporəmələgətirməyən  anaeroblara linkomisinlə  müqayisədə  2-10  dəfə  güclu  təsir  göstərir. HEB-i  pis  keçir. İstifadəsinə  göstərişlər,  əsasən,  linkomisində  olduğu  kimidir. Yerli,  daxilə  və parenteral  təyin  olunur. Dispeptik  pozğunluqlar,  allergik  reaksiyalar, leykopeniya  və s.  əlavə  effektlər  törədə  bilər. Preparatin  ən  arzuolunmaz  əlavə effekti  psevdomembranoz  kolit  törədə  bilmək  xüsusiyyətidir.

